
啟華表示暫時未知是否要再到馬來西亞宣傳，
笑言若然有登台騷更加好，可以賺錢兼順道

旅行，最好可以有空打高爾夫球：「我好耐冇打
高球，太曬會出斑，冬天打會好啲。」啟華近日
正忙於在內地拍網劇及網絡電影，他不諱言拍網
劇時間短、酬勞及劇本不錯兼且製作大。問到賺
到錢可有再置業？啟華謂：「都有，香港有一個
半個，內地都有啲，外國置業都會諗，因為遲啲
會送個女去外國讀書，（你捨得？）我陪佢囉，
所以要努力賺錢，囡囡現在喺內地國際學校讀小
學二年級，打算等佢讀完小學過去。」

無意與前妻復合
早前啟華與前妻石洋子去旅行，並有指二人復

合，問到二人近日可有溝通？啟華卻說：「向來
都冇乜，但有保持好嘅關係，（冇彎轉？）我唔
係好想轉，過慣單身好舒服、好自由，（囡囡可
有要求父母喺一齊？）個女仲細未明咩叫結婚離
婚，等佢第時大個問起至諗點答，今晚我飛去北
京，個女都會去嗰度見面。」
回復單身一段日子的啟華，直言現時有拍散

拖，因不想再受束縛：「我好怕束縛，自己han-
dle唔到長遠關係，一穩定咗就好多問題出現，我
寧願做浪子，唔係好想煩，經歷過兩次（婚
姻），家庭搞唔掂，女又有個，現在都幾好。」
問到可有叫前妻搵返個伴？他說：「冇刻意叫，
等佢自己發展。（經濟上有照顧她？）向來都
有，照顧得好好添。」他又笑言自己是為了女人
而生活。
陶大宇與蘇永康一起接受訪問，大宇笑指近日

為了該劇不停做宣傳已被經榨乾，對於劇集在馬

來西亞收視破了近兩年最高收視紀錄，大宇多謝
觀眾捧場，證明大家沒有白費努力。問到可覺得
無綫的宣傳不夠？大宇說：「無辦法㗎喇，佢哋
有佢哋政策，大膽講句，好嘢相信會有人睇。」

蘇永康等開續集
至於會否添食？蘇永康表示未知，但鄧特希的

劇集一定有伏線：「佢有120個劇本喺腦度，唔知
佢開乜啫，等佢指令，總之一嗌實返嚟。」他又
指原來很多觀眾都未睇過《壹號皇庭》及《妙手
仁心》，因為《隱》他們再搵返這兩套劇來睇：
「佢哋睇完就明白到鄧特希劇本的風格係一句廢
話都冇，節奏快，拍出面啲戲會有好多不必要嘅
沙石，有朋友睇開無綫劇，都會catch唔到。」大
宇亦讚鄧特希的對白到位。此劇將會在內地發
行，問到二人可會有分紅？大宇坦言沒有。
張文慈（Pinky）表示在劇中客串飾演吳啟華的

前妻，但二人沒有親熱戲，對手戲更只有一場。
最近Pinky加盟了無綫，她透露將於十一月演出
新劇，暫時未知對手。

香港文匯報訊（記者李思穎）田蕊
妮、蕭正楠（Edwin）、曹永廉、王
君馨等昨日為全新穿梭喜劇《超時空
男臣》試造型，當中最獨特是阿田的
孖辮造型，其他演員均以古裝出現。
阿田解釋：「從來沒試過孖辮造型，
因今次角色是傳統酒樓的第三代傳
人，服裝上帶點中國特色，（有否把
造型照給老公看？）我怕他要我帶這
個頭套回去。」
阿田和Edwin繼《巨輪II》後再度

合作，問她會否生悶？阿田謂：「點
會悶？跟蕭正楠合拍喜劇幾開心，因
他本身個人幾好笑，加埋阿廉，我最
期待畫面終於出現。」說到《巨輪
II》播出後迴響和收視欠理想，阿田

承認是有失望，因拍攝時幾辛苦，團
隊付出很多努力，但也沒辦法，希望
慢慢好起來，今次做倀雞英已盡了最
大努力，責任已經完成，對自己表現
滿意。
阿田日前生日獲老公送上名錶，她

笑言：「是淘寶淘回來，（好冧？）
OK啦，沒問幾位數，（你有儲開名
錶？）我儲開錢，（應該送錢？）是
啦，哈哈。」

蕭正楠曹永廉互窒
Edwin在劇中將軍造型需滿臉黐上

鬍子，他指造型傳相給女友黃翠如
看，翠如覺得似《寒山潛龍》中的羅
樂林，令Edwin哭笑不得，Edwin上

網看過都覺得有八成似，在旁的曹永
廉笑說：「『羅羅攣』（羅樂林）都
是生蛇，會不會傳染？」蕭正楠續
說：「公司近日很多人生蛇，可以開
一個生蛇俱樂部，阿廉無生蛇，但他
生好多高傳染性的病，哈哈。」
阿田表示很期待跟他們合作，對

此，阿廉謂：「她是一個好勁演員，
我都好想合作，蕭正楠拍不拍無所
謂，但我人生好想同阿田合作一
次。」Edwin繼續窒阿廉指對方之前
肥到似豬，今次很畀心機減肥去掉十
磅肉，而自己還有多個造型，亦有不
少動作場面。阿廉笑說：「冬天拍劇
好得多，熱天條蛇又會走出來。」

阿田孖辮Look試造型
期待與蕭正楠拍喜劇

香港文匯報訊（記者李思穎）連詩
雅、衛詩（Jill）昨日出席「保良局慈
善跑」記者會。連詩雅向來有跑步習
慣，今次為善事會呼籲更多人參加，
jill近期開始跟對方努力跑步，每次
跑半小時，跑步是希望身體健康和減
肥。連詩雅和 Jill 等組成四人組合
Dear John，她準備向公司提議聯同新
加入公司的Jill和衛蘭等全公司人員搞
露營，可以聯誼增進感情。

香港文匯報訊（記者 梁靜
儀）石詠莉（Sukie）即將假九
展舉行首個個人演唱會，並邀得
孫耀威（Eric）及盧巧音（Can-
dy）擔任嘉賓，昨日Sukie與兩
位嘉賓一同進行綵排，Sukie與
Eric合唱《為你鍾情》，而其未

婚夫鄧健泓（Patrick）亦有在場
打點。
四人一起接受訪問，Patrick表
示與Eric及Candy都是好友，今
次出盡人情牌邀請二人做嘉賓，
他更不怕未婚妻呷醋說：「Can-
dy係我喺呢行，除咗Sukie外第
二個愛嘅女人，因為我哋之前合
作過電影，間中都有聯絡時，乜
都講。」Sukie即笑指Candy是
情敵，之後又表示知道兩人份屬
好友，因和男友沒有秘密。今次
首度跟兩位嘉賓合作，Sukie表
示很大壓力，但都開心，又讚男
友付出很大。
Patrick表示與Eric是好友，有

時會去對方屋企玩。說到剛才
為何不是 Patrick 與 Sukie 合唱

《為你鍾情》，問到今次誰負
責揀歌？Eric即笑指是鄧總監：
「自己演出時會穿一件發光
衫兼印有『鄧』字嘅衫。」Pat-
rick表示屆時不會上台： 「我
只會在台下欣賞Sukie演出，因
為怕咁快上台同佢合唱，婚禮
就無嘢搞，我喺台下有好多嘢
要處理。」Eric就大讚Patrick細
心又貼心，因他在綵排時會聽
Sukie 的 key是否準確，令到他
很慚愧，他又搞笑說：「原來
男人可以咁好，搞到我中途都
有啲心動！」Patrick則扯開話
題指Candy的老公Sammy也不
差，Candy聞言即讚老公說：
「 老 公 點 只 唔 差 ， 直 頭
Man！」

香港文匯報訊諸葛紫岐（Marie）近日成
為空中飛人，先後飛到日本、上海等地開
會，其後又應品牌CHANEL之邀請到巴黎
時裝周睇騷，由於時間緊迫，前晚才抵達
巴黎的她，第一時間到總店挑選衣服，其
間更有外國傳媒上前跟她做訪問，不過因
距離關店時間只有一小時，Marie以時間太
趕拒絕，但承諾會在睇騷前接受訪問。
時裝騷是巴黎時間早上10點半開始，

Marie天光就開始化妝，以最佳狀態示人，
更以一身CHANEL新裝現身，完騷後會再
去參觀珠寶店及晚宴。Marie說：「近來不

停遊飛機河，周圍飛到不同地方開會，今
次來到巴黎其實都好忙，今日睇完CHA-
NEL，聽日要再去睇 LV，兩日都是由早忙
到晚。」
至於此行逗留多少天？Marie說看完騷

就會立即過倫敦開會，至於會否趁機入
貨，她笑說自己買衫很快手，目標明確，
看見心頭好就會即買。至於會否選購手信
給老公和囝囝，Marie指老公在出差中，
飛了很多地方，都不知他飛到哪個國家，
手信一定會買，尤其是囝囝，會給他一個
驚喜。

諸葛紫岐巴黎睇騷忙趕場

香港文匯報訊胡杏兒日前應法國品牌
LONGCHAMP之邀到巴黎出席2017春夏
系列發佈會。
身處巴黎的杏兒說：「今天的心情很

好！我在早上落機，於飛機上有充裕的時
間休息，而來到巴黎這邊的天氣好好，又
不太寒冷，在工作前還有少許時間逛街，
所以好開心！」問及在巴黎逗留多久？她
表示：「今次將會逗留一段時間，此行除
了出席活動之外，我亦會四處遊覽欣賞優
美迷人的景致，當然不少得去shopping！
由於是fashion week的關係，這兒有很多
最新的時裝，有適合自己的都會購買，至
於最想吃的是越南河粉，哈哈！」
問及旅程的趣事，杏兒笑說：「今次出

門的行李認真大陣仗！我由香港來的時
候，單是LONGCHAMP的漂亮衣飾已裝
滿兩大個行李箱，總共帶了8套衣服、半
打手袋和半打鞋子，未出發已經爆晒篋！
大家都知巴黎很多不同類型的好東西，因
此叫我如何忍手不買呢？」此外，杏兒又
遇上一個建談的司機，說了很多在巴黎要
注意的事情，叮囑要小心被人打荷包，又
談及其從前打工的歷史，為人很風趣。

鄧健泓公開圈中另一愛人■■新劇講穿梭時空新劇講穿梭時空，，故故
演員們造型有古有今演員們造型有古有今。。

■■阿田和蕭正楠繼阿田和蕭正楠繼《《巨巨
輪輪IIII》》後再度合作後再度合作。。

■■諸葛紫岐到巴黎諸葛紫岐到巴黎
時裝周睇騷時裝周睇騷。。

■■鄧健泓鄧健泓((左一左一))為未婚妻石為未婚妻石
詠莉詠莉((右二右二))出盡人情牌出盡人情牌。。

■■陶大宇陶大宇((右右))與蘇永康與蘇永康
激讚鄧特希作品激讚鄧特希作品。。

■■回復單身一段日子的啟回復單身一段日子的啟
華華，，直言現時有拍散拖直言現時有拍散拖。。

■■吳啟華吳啟華、、陶大宇陶大宇、、蘇永康蘇永康、、張文慈張文慈、、呂晶晶呂晶晶
及監製鄧特希等出席及監製鄧特希等出席《《隱世者們隱世者們》》飯敘飯敘。。

■■張文慈下月演張文慈下月演
出出TVBTVB新劇新劇。。

